
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ১১ )



ও গৃহীত হইয়াছিল এবং পুনঃ পুনঃ মুদ্রিত হইলেও গ্রাহক শ্রেণীর ন্যূনতা দৃষ্ট হয় নাই। আমেরিকাবাসীরা তাঁহার পুস্তক সকল সমাদর পূর্ব্বক স্বদেশে মুদ্রিত ও প্রচারিত করেন। অনন্তর তৎপ্রণীত কয়েক খানি গ্রন্থ পৃথিবীর নানা দেশীয় ভাষায় অনুবাদিত হইয়া তত্তদ্দেশীয় লোকের মনোরঞ্জন করিয়াছিল।

 তিনি ১৮৩২ খৃষ্টাব্দে বালিউড নামক পল্লীতে এক খণ্ড ভূমি ক্রয় করিয়া আবাস বাটী নির্ম্মাণ করিলেন ও তথায় আপন ভগিনীগণের সহিত একত্র হইয়া বাস করিতে লাগিলেন। মনে মনে নিশ্চয় করিয়াছিলেন যে, নগর হইতে দূরে বাস করিলে, প্রতি দিন অধিক লোকের সহিত দেখা সাক্ষাৎ হইবে না, সুতরাং নিভৃত প্রদেশে আপন অভীষ্ট সাধন করিব। কিন্তু তাঁহার সে আশা ফলবতী হইল না, তাঁহার নুতন বাটীতে ক্রমে ক্রমে বহুসংখ্যক লোক গমনাগমন করিতে আরম্ভ করিল। প্রতি দিন নগরবাসী কি ধনী, কি দীন প্রত্যেক ধার্ম্মিক লোকেরা তথায় উপস্থিত হইয়া, সাধারণের হিতসাধন বিষয়ের নানা প্রকার কল্পনা করিতে লাগিলেন। গ্রীষ্মকাল আসিলো বারলিউড স্থানের শোভার আর পরিসীমা রহিল না; বৃক্ষলতাদির নূতন শাখায় নূতন পল্লবাদি বহির্গত হওয়াতে চতুর্দ্দিক হরিন্ময় করিল। সেই সময়ে ধর্ম্মপরায়ণ মহাত্মারা দলবদ্ধ হইয়া নিয়ত বৃক্ষশ্রেণী মধ্যে পাদবিহার করিতে করিতে নানা পবিত্র বিষয়ের আলোচনা করি-

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৬:৪৪টার সময়, ২৭ মার্চ ২০২১ তারিখে।

